
Vendim i Këshillit të Mediave të Shkruara të Kosovës ndaj 

ankesës së Jeta Xharra kundër Gazeta Express 

 

 

Këshilli i Mediave të Shkruara të Kosovës në mbledhjen e tij 

të mbajtur më 27 janar 2021, shqyrtoi ankesën e Jeta Xharra 

kundër Gazeta Express lidhur me publikimin e artikullit me 

titull: “Syla: Lobimi i Jeta Xharrës dhe Haki Abazit po 

favorizon importuesit e energjisë nga Serbia”, dhe mori këtë: 

 

 

 

                      V E N D I M  

  

 

 

- Ankesa miratohet. 
 

 

 

 

 

 

 

 

 



 

A R S Y E T I M I 

 

 

Media ka publikuar një lajm me titullin “Syla: Lobimi i Jeta 

Xharrës dhe Haki Abazit po favorizon importuesit e energjisë 

nga Serbia”. Ankuesja ka parashtruar ankesë mbi këtë shkrim 

nën pretendimin se media nuk i ka dhënë të drejtën për t’u 

përgjigjur, ashtu siç është e paraparë edhe në Kreun IV (E 

drejta për t‘u përgjigjur) të Kodit të Mediave.  

 

Lajmi është shkruar në media online dhe objekt i kësaj ankese 

është shkrimi e që rrjedhimisht ankesa është e lejueshme për 

trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është bazuar. 

 

Media ka publikuar një shkrim të cilin e bazon kryekëput mbi 

deklarimin e një analisti, e që pretendimet e tij janë një 

akuzë për ankuesen. Në anën tjetër, media nuk i ka dhënë 

hapësirë brenda shkrimit edhe ankueses për t’u përgjigjur mbi 

pretendimet e analistit.  

 

Sipas Kreut IV (e drejta për t’u përgjigjur) të Kodit të 

Mediave, është obligim i gazetarëve që secilit person t’i 

mundësohet paraqitja e versionit të tij në shkrimin që ka të 

bëjë me ta. Në mënyrë të qartë kjo kërkohet nga paragrafi 3 

i këtij kapitulli të Kodit të Medaive të Shkruara.  

 

 

 

KMShK vendosi si në dispozitiv të këtij vendimi.  

 

Këshilli i Mediave të Shkruara të Kosovës 


